
მდგრადი სატყეო მეურნეობის ჩამოყალიბების პრობლემები 

საქართველოში 
 

ცირა ჟორჟოლიანი 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთ-

ლის სახელმწიფო უნივერსიტეტი, ქუთაისი, საქართველო 
ემზარ გორდაძე 

ბიოლოგიურ მეცნიერებათა დოქტორი, ასოცირებული პროფესორი, აკაკი წერეთ-

ლის სახელმწიფო უნივერსიტეტი, ქუთაისი, საქართველო 
 
ტყის რესურსის მნიშვნელობა შეუფასებელია დედამიწაზე. იგი დღეს ბიოსფეროს ყველაზე 

უფრო პროდუქტიული ეკოსისტემაა რომლის ბიომასა მნიშვნელოვნად აღემატება მცენარეთა სხვა 
ფორმაციების მიერ შექმნილ ბიომასას. საქართველოს ტერიტორიის თითქმის 40% ტყითაა დაფარუ-
ლი. ჩვენი ქვეყნის ბიომრავალფეროვნების დიდი ნაწილი უშუალოდ ან არაპირდაპირ ტყის ეკოსის-
ტემაზეა დამოკიდებული. 1990 წლის შემდგომ პერიოდში ინტენსიურად დაიწყო საქართველოს 
ტყეების გამოყენება სამეურნეო მიზნებისათვის. ტყეების გაჩეხვამ, მომრავლებულმა ტყის ხანძრებ-
მა, სტიქიურმა მოვლენებმა შეიძლება საფრთხე შეუქმნას ამ რესურსის მდგრად გამოყენებას რაც 
ეკოლოგიური და ეკონომიკური კატასტროფის საფრთხის წინაშე დააყენებს ქვეყანას.  

 

ტყეს დედამიწის ხმელეთის 30% უჭირავს იგი თითქმის ყველა კონტინენტზეა გავ-

რცელებული (მეტნაკლები სიუხვითა და ბიომრავალფეროვნებით). ადამიანის ჩარევის შე-

დეგად თანამედროვე ტყის საფარი მნიშვნელოვნად შეიცვალა - იგი ყოველწლიურად 

მსოფლიოში 25 მლნ ჰა-თი ანუ 1%-ით მცირდება. დედამიწაზე მცენარეთა და ცხოველთა 

გაქრობის სიჩქარე 5000-ჯერ აღემატება ამ პროცესის ბუნებრივ აღწარმოებას.  

საქართველოს ტყეების 97% მთის ფერდობებზეა განლაგებული. მისი ტყის ფონდი 

3012,0 ათასი ჰაა, მას ქვეყნის ტერიტორიის თითქმის 40% უჭირავს (რომლებიც ძირითა-

დად I ხარისხისაა) ამ მაჩვენებლით იგი ევროპაში მეოთხე ადგილზეა. მრავალფეროვანია 

საქართველოს ტყეების სახეობრივი შემადგენლობა. აქ სულ 395 სახეობის მერქნიანი მცენა-

რე იზრდება, მათ შორის ხეები - 153, ბუჩქი - 202 სახეობის, ნახევრად ბუჩქი - 29 და ლიანე-

ბის 11 სახეობა. საქართველოს დენდროფლორის 26% (104 სახოება) საქართველოს და კავკა-

სიის ენდემია. ტყის ძირითადი ტიპებია: ფოთლოვანი, წიწვოვანი, სუბალპური, მეჩხერი, 

ტანბრეცილი, არიდული-მეჩხერი და ჭალის ტყეები. ორი უკანასნეკლი დღეს საკმაოდ დი-

დი საფრხთის წინაშე იმყოფება. საბჭოთა პერიოდის ბოლო წლებში საქართველოში ხდე-

ბოდა იაფად ღირებული ხე-ტყის იმპორტირება რუსეთიდან, რაც საქართველოს ტყეების 

დაცვის კარგი საშუალება იყო. ამჟამად დაცული ტერიტორიების ფარგლებში მოქცეულია 

ტყით დაფარული ფართობების მხოლოდ 10%. 

იაფი ხე-ტყის იმპორტის შეწყვეტამ, ქვეყნიდან დაბალ ფასში მაღალი ღირებულების 

ლობისა და ხარისხის დეგრადაცია გამოიწვია. განსაკუთრებულად მოწყვლადი აღმოჩნდა 

წიფლნარები, წაბლნარები, რომლებზეც მაღალი საექსპორტო მოთხოვნა არსებობს, რის გა-

მოც დიდი ზიანი მიადგა უნიკალურ ჭალის ტყეებს, რომლებიც საქართველოს ლანდშაფ-

ტური მრავალფეროვნების ერთ-ერთი მნიშვნელოვანი ბიოლოგიური კორიდორი და მრა-

ვალი მიგრირებადი და ენდემური სახეობის ცხოველთა თავშესფარია. დღეს საქართველოს 

ტყის ეკოსისტემების ძირითადი საფრთხეა ტყით არამდგრადი სარგებლობა. გამეჩხერების, 

დამეწყვრის და სხვა მიზეზთა გამო აღდგენას ექვემდებარება 267700 ჰა ტყე. დღეისათვის 

ტყის მონიტორინგი არაა ჩატარებული ტყით დაფარული ტერიტორიების დიდ ნაწილში, 

შესაბამისადაც ძნელია ვილაპარაკოთ ტყეების პარაზიტებსა და მათ პათოლოგიურ მდგო-

მარეობაზე თუმცა ბოლო (2009) კვლევების საფუძველზე დაზიანებულია 192906 ჰა, განსა-

კუთრებით აღსანიშნავია წაბლნარების და მუხნარების ხმობის ფაქტები იმერეთსა და აჭა-

რაში, რაც სხვადასხვა დაავადებებითა და მავნებლებითაა გამოწვეული. ტყეებს დიდ საფ-

რთხეს უქმნის ტყის როგორც ბუნებირვი ისე ადამიანთა დაუდევრობით გამოწვეული ხან-

ძრები.  

ბოლო 10 წლის განმავლობაში ტყის ხანძრებს საქართველოს 3,8 ათასი ჰა შეეწირა. 

განსკუთრებით მოწყვლადობით ხასიათდება სოფლებთან ახლომდებარე ტყეები, რომლე-

ბიც ადვილი მისწავდომია სოფლის მოსახლეობისათვის, ეს ტყეები კოლმეურნეობების ამ-

ჟამად კი სახელმწიფოს საკუთრებაა, რომელზეც ჯერ კიდევ არასაკმარისად არის უფლებე-

ბი გარკვეული, რაც ერთ-ერთი ხელის შემშლელია მისი რესურსების დაცვაში.  

საქართველოს ტყის რესურსების ბიომრავალფეროვნების შენარჩუნებასა და ამ რე-

სურსის მდგრად გამოყენებას ემსახურება საქართველოს „ტყის კოდექსი", (1999), „წითელი 

წიგნი" (1982), „წითელი ნუსხა" (2003). ამ საქმიანობას დახმარება გაუწია GTZ - გერმანიის 

ტექნიკური თანამშრომლობის საზოგადოებამ ("დეგრადირებული ლანდშაფტების კლიმა-

ტის ცვლილების მიმართ მდგრადი რეაბილიტაცია საქათრველოში", ასევე „საფრანგეთის 

განვითარების სააგენტომ („ხარაგაულის სათემო ტყის პროექტი"), ასევე ევროკომისიის 

მხარდაჭერით შეიქმნა პროექტი „კავკასიის მთიანი რეგიონში ტყეების მართვის პოლიტი-

კისა და პრაქტიკის განვითარების ხელშეწყობა". აღნიშნული პროექტების მიზანია ტყის 

რესურსების შენარჩუნება, მისი მდგრადი განვითარება, ადგილობრივი თვითმმართველო-

ბებისა და მოსახლეობის ცნობიერების ამაღლება: მიუხედავად აღნიშნული ღონისძიებები-

სა მდგრადი სატყეო მეურნეობის განვითარებისათვის კვლავ მნიშვნელოვანი პრობლემაა 

სამართლებრივი და ინსტიტუციონალური ხარვეზები, არასაკმარისი ფინანსურ რესურსე-

ბი, ტყეების აღრიცხვისა და მონიტორინგის სისტემის არარსებობა, ტყეების მდგრადი მარ-

თვის ცოდნისა და გამოცდილების სიმწირე, მოძველებული, არასაკმარისი ინფორმაცია 

ტყის რესურსების მდგომარეობის შესახებ. აღნიშნული პრობლემების აღმოფხვრისათვის 

მნიშვნელოვნად მიგვაჩნია: 



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 8 

- მაღალი საკონსერვაციო ღირებულებების ტყეების დაცვა და მისი ძირითადი მაჩვენებ-

ლების გაუმჯობესება; 

- ლიცენზიით უნდა იყოს დაცული განსაზღვრულ ტერიტორიაზე არსებული იშვიათი, 

საფრთხის წინაშე მყოფი, ენდემური და რელიქტური სახეობები; 

- სისტემატურად განხორციელდეს ტყის მოვლის, მავნებელთა, დაავადებათა და ხანძრისა-

გან დაცვისა და ტყის აღდგენის ღონისძიებები; 

- გაუმჯობესდეს ტყეების აღრიცხვისა და მონიტორინგის სისტემა; 

- მოხდეს სოფლების გაზიფიკაცია; დაინერგოს ენერგოდამზოგავი ბინებისა და მზის ენერ-

გიის გამოყენების შესაძლებლობები. 

Abstract  

Forest is the most productive ecosystem it's biomass is more than other biomass which is created 

by other formations. The forest cover is reduced annualy by 25 million hecare in the world which is 

dangerous for biodiverisity and sustainable utilisation of its resources. 

The forest occupies 40% (3012 thousand hectare` of Georgian area they belong to the first 

degree and they are mainly the forests of mountain (97%) with this index it is on the fourth place in 

Europe. 395 kinds of species grow in Georgia 26% (104 species) of its dendrological flora is the endem 

oif Georgia and Caucasus 

The independence of Georgia and moving of the market economy cause many problems of forest 

resources: The shortage of energy resources, growing poverty, the cheap export of trees using of wood 

for burning, unefective control on this occupation cause desultory felling of the forest they caused also 

the reducing of its resources and its degradation. The beech oak and chestnut trees and the forest wich 

are near the villages and wich are easily accessible for the population are in danger 

Nowadays 267700 hectore of the forest needs reforestation because of the felling trees or 

wildfire. There is no moitoring in some forests which hinders the knowledge about the parasites and ist 

pathological condition. The area of diseased forest is 192900 hectatre. It should be noted the facts of 

desiccation of chestnut and oak trees in Imereti and Ajar. 

Gerogian forest code (1999) is about biodiverity of Georgian forest resources, "Red Book" 

(1982), "Red list" (2003). To achieve the desired aim CTZ (Geman organisation for Technical 

Cooperation) helps Georgia. French Developmen Agency "Forests management policy and practice 

development in mountainous regions in Caucasus" is the current project wich is carried out with the 

support of EU. 

To keep resources of forests and its sustainable development it's necessary to carry out this 

arrangements - Protection of high conservation results forests and the improvement of its indicator. 

- The rare endemic endangered and relic species must be protected by license 

- These have to carry out systematically arrangements to pritec forests from wildfire, to keep 

forests and to reforestation them 

- The monitoring and accounting of the forests must be improve 

- The gasification in all countries and small villages is very important also it is nessecary to 

build energy saving buildings and it's very important to use solar energy. 

 

 


